
 



 







 









 



 



 



 



 





 



 





 



 





 



 





 



 



 



 







 





 





68. 

69. 

LO. 

ரீம். 

72. 

  

25 

வணங்கத் தலையுண்டு வாழ்த்திட வாயுண்டு--மன்றவள்ளி” a 
இணங்கக் கருத்துண் டினிம௰ங் கேம்விண் ணிமையவர்வாய் 
வுணங்கக் கிளர்திருக் கோமுத்தி நாதனை உத்தமனை 
பிணங்கப் படவர வார்த்தானை வேணிப் பிரான்தனையே. 

தனையர் களாப்பன் னிருகரத் தானையொர் தந்தனைப்பெற் 
றினையல் விண்ணாடர் அகன்றிடச் செய்த இறையவனை 
நனைபொழில் கோமுத்தி நாதனைச் சீத நறும்புனல்கொள் 
வனைசடைக் கண்ணுதல் வள்ளலை ஈசனை வாழ்த்துவமே. 

வாதா சனவுடன் மீதம்பு ராசி வளர்பவனும் 
போதா சனனும் பணிந்துறல் ஓர்ந்தும் புகழ்த்துறைசை 
நாதா சனனங் கடந்த பரானந்த நாரியர்கள் 
மாதா சனன்புற் றுனைவணங்் காத வகையெவனே. 

வகைவகை யாமலர் வாளிதொட் டான்மதன் மாங்குயிலும் 
அகைபகை யாக வனுதினங் கூவு மயலவருந் 
தகைநகை யாலலர் தூற்றுவர் கோமுத்திச் சங்கரனெண் 
திகையுகை யானுடை யான்சடை யானருள் செய்வதென்றே. 

செய்யாத வெந்தொழில் செய்தேயுன் றாளைத் தியானித்துளம் 
நையாத ஸனந்தந் தினங்கழித் தேனினிதா னென்செய்கேன் 
பொய்யாத வேதச் சிரத்துந் துறைசைப் புரத்துமொளிர் 
ஐயா தழலணி கையா வளியன டைக்கலமே. 

  

69. 

70. 

71. 

72. 

: மன்ற - தெளிவாக. உள்ளி - நினைந்து. வாய் உணங்கக்கிளர் - வாய் 

உலரச் சொல்லுகின்ற. (புகழ்கின்ற) பிணங்க பட அரவு - சுற்றி இருக்கும் 
படமுடைய பாம்பு 

ஏகதந்தன் - ஓர் தந்தன், விநாயகர். இனையல் - அஞ்சுதல். நனை - 

தேன். வணங்கத் தலையுண்டு: ''வணங்க தலைவைத்து வார்கழல்வாய் 

வாழ்த்த வைத்து”! இருவாசகம். ''வாழ்த்தவாயும் நினைக்க மடநெஞ்சும்". 
நாவுக்கரசர். 

வாதாசனம் - தாற்றை ர ப பாம்பு. ''வாதாசனச்சயனர்'” 

(அழகர்கலம்பகம்.செய்.75) “வாதாசனஇறை'! ஆரூர்க்கோவை செய்.2. 
அம்புராசி - கடல். போது ஆசனன் - பிரமன். சனனம் கடந்த பரானந்த 

- பிறப்பு இல்லாத பரனே. நாரியர்கள் - பெண்கள். 

அகைதல் - தழைத்தல். ''அகைந்தன ஏடுஇல் தாமரை!” பொருந.அடி.159; 

கயன் அகைய வயல் நிறைக்கும் ''மதுரைக்காஞ்சி. அடி.92. அகைதல் 

- மலர்தல் ''அகைமத்த'' தக்க.98. அனுதினம் - தினந்தோறும். அலர் 

தூற்றுவர் - பழிப்பார்கள். திகை - திசை. உகை - மேலே எழும்பியவன். 
அஆனுடையான் - பசுபதி. 

செய்யாத வெந்தொழில் - செய்யக்கூடாத கொடிய பாவங்கள். அனந்தம் 
- பலநாட்கள்.

